
Leiga húsnæðis á 3. hæð í Stjórnsýsluhúsi fyrir velferðarsvið 

Hér með er óskað eftir samþykki fyrir leigu á húsnæði í eigu KSK eigna fyrir velferðarsvið 
Ísafjarðarbæjar. 

Bæjarstjórn samþykkti á vordögum 2026 fjölgun stöðugilda um tvö á velferðarsviði vegna 
mikils málafjölda og álags þeim samfarandi.  Þá var ætlunin að fjölga starfsfólki á skrifstofum 
í núverandi húsnæði, annars vegar í ráðgjöf og deildarstjórn barnaverndar og hins vegar í 
ráðgjöf og deildarstjórn í málefnum fatlaðra. 
Það hefur hins vegar sýnt sig að hvorki húsnæðið né þjónustan geta tekið við slíkri fjölgun þar 
sem um viðkvæma þjónustu er að ræða í báðum deildum. Í mjög mörgum tilfellum eru allir í 
símanum á sama tíma eða einn situr á Teamsfundi og aðrir í símanum. Starfsmenn sitja sem 
sagt of þétt og ekki er pláss til að koma fyrir skilrúmum – enda myndi það litlu breyta.

Húsnæði á 3. hæð gæti leyst þetta vandamál og jafnframt gæti húsnæðið leyst þá miklu þörf 
sem er fyrir fundaaðstöðu nefnda, ráða og teyma. Velferðarnefnd, öldungaráð og notendaráð 
myndu halda sína fundi í aðstöðunni og nokkuð ljóst að aðstaðan myndi henta fleiri sviðum. 
Bæjarstjórnarsalurinn er mjög umsetinn og því myndi skapast tækifæri til þess að létta á því 
þar sem fundarsalurinn á 3. hæð yrði önnur stærsta fundaaðstaða Ísafjarðarbæjar í 
Stjórnsýsluhúsinu. Þá yrði að sjálfsögðu um að ræða millifærslur vegna notkunarinnar. 

Húsnæðið sem um ræðir er laust frá og með 1. október næstkomandi að telja. Leigan yrði sú 
sama á fermetra og í núverandi leiguhúsnæði á 2. hæð sem velferðarsvið leigir einnig og 
leigusamningurinn með sama gildistíma, eða til 28. febrúar 2032. 
Mánaðarverð á leigu er kr. 396.432,- og kostnaður vegna sameignar (hússjóður)  kr. 68.000,- 
á mánuði. Kostnaður til áramóta kr. 1.393.296,-. 

Að auki félli til kostnaður vegna flutnings og uppsetningar á netþjónustu. Æskilegt væri að 
koma upp góðri fundaaðstöðu en til að byrja með væri hægt að færa skjáinn sem er í 
núverandi fundaaðstöðu upp á 3. hæðina en þar sem fleiri svið huga að breytingum í sinni 
aðstöðu væri hægt að meta heildrænt þörfina fyrir útbúnað í hverju fundarrými og hagræða 
þannig í innkaupum eða nýtingu á þeim útbúnaði sem til er.
Reiknað er með að flutningskostnaður yrði um það bil kr. 70.000,- vegna þjónustu áhaldahúss 
en hann fer fram í millifærslum. Kostnaður vegna netþjónustu gæti numið að hámarki kr. 
100.000,-. 

Á þessu minnisblaði er ekki gerð nákvæm grein fyrir heildarkostnaði á leigutíma með vísan til 
skyldu sveitarfélagsins til þess að færa allan leigusamninginn sem leigueign og þar á móti 
leiguskuld. Auknar skuldir munu hafa áhrif á skuldahlutfall sveitarfélagsins. Samkvæmt 
drögum fjármálastjóra eru þessar upphæðir eftirfarandi:



 Leigueign, eignfærð 24.008.888
 Leiguskuld, skuldfærð 24.008.888
 Vaxtakostnaður okt-des 149.678
 Verðbætur okt-des 230.000
 Afskriftir okt-des 1.108.103

 

Á þriðju hæðinni sem er ríflega 80 fermetrar eru tvær skrifstofur og ein fundaaðstaða. 
Fundaaðstaðan yrði nýtt samkvæmt framangreindu en skrifstofurnar yrðu nýttir af 
forstöðumanni í búsetu, tveimur teymisstjórum í búsetu og forstöðumanni Hvestu þegar hún 
hefur fasta viðdvöl á velferðarsviðinu. Hin skrifstofan yrði nýtt af forstöðumanni 
stuðningsþjónustu og öldrunarfulltrúa þegar hann hefur fasta viðdvöl á velferðarsviðinu. Alls 
sex starfsmenn.

Á 2. hæðinni yrði sviðsstjóri, þrír deildarstjórar, verkefnastjóri farsældar og fjórir ráðgjafar. 
Alls níu starfsmenn.

Virðingarfyllst,

Margrét Geirsdóttir, 
sviðsstjóri velferðarsviðs Ísafjarðarbæjar


